
ՀԻՄՆԱՎՈՐՈՒՄ
«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ-ԾՐԱԳԻՐ 4-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը.
Նախագծի նպատակն է Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի  շրջանակներում Քաջարան-Ագարակ շուրջ 32 կմ երկարությամբ ճանապարհահատվածի կառուցումն  ապահովելու համար մի շարք տարածքներ ճանաչել հանրության գերակա շահ։ 

	Կարգավորման հարաբերությունների ներկա վիճակը և առկա խնդիրները.
Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի շրջանակներում ՀՀ կառավարության ու Կայունացման և զարգացման Եվրասիական հիմնադրամի ֆինանսավորմամբ իրականացվում են Քաջարան-Ագարակ շուրջ 32 կմ ընդհանուր երկարությամբ ճանապարհահատվածի (այսուհետ՝ Ճանապարհ) կառուցման աշխատանքները (այսուհետ՝ Ծրագիր)։ 
Ծրագիրը ներառում է՝
· 5 նոր տրանսպորտային հանգույցների կառուցում.
· 6 նոր վերգետնյա անցումների կառուցում.
· 2 նոր թունելների կառուցում՝ մոտ 985 մետր ընդհանուր երկարությամբ (ներառյալ պորտալները).
· 15 նոր կամուրջների կառուցում։
	Ճանապարհի օտարման գոտու սահմաններում գտնվող տարածքները հանրության գերակա շահ են ճանաչվել ՀՀ կառավարության 09․06․2022 թ․ N 851-Ն և 15․11․2024 թ․ N 1793-Ն որոշումներով։ Նշված որոշումներով հանրության գերակա շահ ճանաչված հողամասերն օրենքով սահմանված կարգվող օտարվել են և երրորդ անձանց իրավունքներից ազատ տարածքները հանձնվել են շինարարին։
	Շինարակական աշխատանքներն մեկնարկել են 2024 թ․ և ներկայում գտնվում են ընթացքի մեջ։ 
	Շինարակական աշխատանքների ընթացքում տեղանքների փաստացի իրադրությամբ, գրունտների փաստացի տեսակներով, որոշ հատվածներում ոռոգման համակարգերի տեղափոխման, դեպի հողամասեր մուտքեր ապահովելու անհրաժեշտությամբ պայմանավորված կատարվել են նախագծային փոփոխություններ։ 
	Նշվածի արդյունքում ՀՀ Սյունիքի մարզի Մեղրի համայնքի Տաշտուն, Լիճք, Մեղրի բնակավայրերում գտնվող ընդհանուր 88 հողամասերի ազդակիր հատվածներ ներառվել են Ճանապարհի օտարման գոտու սահմաններում և, առանց այդ տարածքների հնարավոր չէ ապահովել շինարարական աշխատանքների իրականացումը։ 
	Ելնելով վերոգրյալից՝ Ծրագրի բնականոն ընթանցքն ապահովելու, Ծրագրի ժամանակացույցի ձգձգումներից խուսափելու և շինհրապարակի առանձին տեղամասեր հնարավորինս սեղմ ժամկետում կապալառուին տրամադրելու նպատակով՝ նախագծով առաջարկվում է Ճանապարհի օտարման գոտու սահմաններում ներառված 88 հողամասերի ազդակիր հատվածները ճանաչել հանրության գերակա շահ՝ հաստատելով այդ հողամասերի օտարման գոտին։  
Օտարվող սեփականության օտարման գործընթացն սկսելու վերջնաժամկետ է սահմանվել 2026 թվականի դեկտեմբերի 1-ը։

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և ՀՀ պետական բյուջեի եկամուտներում և ծախսերում փոփոխություններ չի առաջացնում: 
Նախագծից բխող ծախսերը կատարվելու են ՀՀ պետական բյուջեի՝ ԱԶԲ ֆինանսավորմամբ իրականացվող Հյուսիս-հարավ ճանապարհային միջանցքի ծրագրի Սիսիան-Քաջարան ծրագրի Հյուսիսային ենթահատվածի  հողերի օտարման համար նախատեսված միջոցներից՝ վերաբաշխում կատարելով։




Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	ՀՀ կառավարության 2021-2026թթ. գործունեության ծրագրի «3.2 Ճանապարհաշինություն» բաժնի 3-րդ կետի 1-ին ենթակետ, համաձայն որի՝ ճանապարհաշինության բնագավառում ՀՀ կառավարության ռազմավարական խնդիրներից է  Հյուսիս-հարավ ճանապարհային միջանցքի ներդրումային ծրագրի իրականացումը, մասնավորապես Հյուսիս-հարավ ճանապարհային միջանցքի ներդրումային ծրագիր-Ծրագիր 4-ի շրջանակներում Քաջարակ-Ագարակ շուրջ 32 կմ ճանապարհի վերակառուցում:
Նախագծի ընդունման ակնկալվող արդյունքը
Որոշման ընդունման արդյունքում Ծրագրի կարիքների համար անհրաժեշտ հողամասերը կճանաչվեն հանրության գերակա շահ, ինչը հնարավորություն կտա օրենքով սահմանված կարգով իրականացնել տվյալ հողամասերի օտարման գործընթացը և այդ տարածքների հանձնել շինարարին՝ ապահովելով Ծրագրի բնականոն ընթացքը:  

